
	EKILŌK JIKUUL BWE EJŌMAR!
Emaroñ kilōk jikuul, bōtaab ewōr wōt wãween ko ñan an jodikdik eo nejum katak wōt ilo allōñ ko ilo jōmar. Kobalok ippãn joortak ko an jukjukin pãd eo jen Boys & Girls Club, laibrãre, ak doulul ko jet, jejjo kallōj im university ko ewōr kããm ko ñan jōmar im būrokraam ko ñan rijikuul ro an middle im high jikuul. 
Būrokraam kein rej jitōn lok kajojo wūnin kōnono ko, ekoba science, jiñña, ak ikkure ko, im maroñ koba būrokraam ko rej kōmman in raan ak boñ. Scholarship ko ñan būrokraam ko ilo jōmar ekkã aer bellok ñan ro rekōiie ñan bōki.

	IIEN KO RELLAP IMAAN

· Click here to enter text.

KWAR KE JELÃ?
Jodikdik ro rejjab bōk konaer ilo makūtkūt ko elap tōprak ie ilo iien jōmar remaroñ jerwaan e tarin 3 allōñ in jelãlokjen ko ilo kilaaj ruum. 
Jet iien, jerwaane katak ko ilo jōmar emaroñ likit rijikuul ro ilo juon wãween eo enej kōmman bããk liklok.
Jodikdik ro ej menin aikuj ñan rōjañ er bwe ren riit im kobalok ilo makūtkūt ko ilo jōmar.

	LAAJRAK KO AN RIJIKUUL EO ÑAN KŌMMANI
· Bōk kaminene ko ilo am kōjerbal make‑peim. Kawōr toijen jōmar eo am ilo am bōk konaam kaminene jerbal ko ilo lal eo, emaroñ ilo juon jerbal eo ej kōllãik eok, jerbal ko kwōj jipañ, ak ilo juon internship. Jerbal ilo jōmar ej kōtlok bwe kwōn ejaake jet kapeel kããl im emman ñe rej loe ilo aplikãjen eo ñan deloñe kallōj. Ej kwalok ke kwōj juon armej eo elap wujleplok eo ippãn, elap kōttōpar im elaplok an maroñ loe tōprak ko.
· Kobalok ak ejaake juon bok club. Bōk konaam ilo juon bok club ej juon wãween eo emman ñan kaminene eok kwalok lōmnak ko am ilo bulen juon kumi, juon makūtkūt eo ej kōmman aolep raan ilo kilaaj ko ilo kallōj. Kwōmaroñ barãinwōt jerbale kapeel ko ilo am karōk men ko im wãween tōl ñe kwōj kōmmane juon laajrak in riit ak karōk jet iien kwelok ko.
· Door e wōt ippam juon jōnōl. Door e wōt juon bok ak juon kein jeje ej juon wãween eo emman ñan kōkmanmanlok kapeel ko am ilo jeje. Kwōmaroñ loe juon topic (wūnin kōnono) ñan mōttan eo kwōj jeje aitok ilo aplikãjen in kallōj eo ilo am je kōn juon tūreep kwar etal ñane ak iminene ko am ilo jerbal ak ippãn ro mōttam.
	
	
	RUBWE INNOÑ BAJJŌK KO
INNOÑ BAJJŌK: Iien eo emmantat ñan loelok kããmpōj eo an kallōj ej ãlikin kadeloñ ettam.
ILO MOOL: Enañin aolep rijikuul rej tōmak e innoñ bajjōk in ejjab wōt ke ejjelok ian kallōj ko emōj kadeloñ etaer ie ejjab lukun emman ippãer ãlikin aer loelok jikin ko. 
Rijikuul ro rej aikuj loelok elōñ ian kããmpōj ko joñan eo remaroñ mokta jen aer kanne im bar loelok jikin ko ãlikin an deloñ etaer. Kwōjjab aikuj kōttar mae iiō in senior eo. 
Lale ñe jikuul eo an ajri eo nejum enej kōmmane jabdewōt tūreep ko an jikuul ak kããm ko ilo jōmar ilo kããmpōj eo an kallōj.

	LAAJRAK EO AN BAAMLE EO ÑAN KŌMMANI 
· Ilo jōmar in, jipañ jodikdik eo nejum bwe en bōk wōt ijo konaan ilo kããm ko, būrokraam ko, bōk konaan, ak bar kappok an jerbal. Jumae eñjake in jelimo ko im bōbrae an jerwaani katak ko ilo am jibed ajri eo nejum bwe en pãd wōt ilo juon (en wōr jidik) juon jikejuul eo ej ãliji im bōk konaan ilo būrokraam ko ilo jōmar, jipañ, ak kappok juon jerbal ãinwōt jepjep ujooj ak lale ajri ro.
· Ñe maroñ, etal ñan kããmpōj in kallōj ko ippãn ajri eo nejum.

